
FIL-PRIM’AWLA TAL-QORTI CIVILI
IMHALLEF
ONOR. GRAZIO MERCIECA LL.D.

ILLUM, 12 ta’ Ottubru 2023

Rikors Nru. 1100/2019 GM

Carmelo Vella
VS

1. Kuraturi Deputati sabiex jirrapprezentaw lill-assenti Pio Vella, u b’
digriet tal-14 ta’ Jannar 2020 gew nominati Dr Josette Sultana u PL
Joline Pace Ciscaldi bhala kuraturi deputati.

2. Kuraturi Deputati sabiex jirrapprezentaw lill-assenti Anthony Vella
u b’digriet tal-14 ta’Jannar 2020 gew nominati Dr Victor Bugeja u
PL Gerald Bonello bhala kuraturi deputati.

3. Dolores sive Doris mizzewga Gauci K.I. 371656 M.

4. Sebastian Vella K.I. 382357M.



I1-Qorti,

Rat ir-Rikors Guramentat tal-attur Carmelo Vella li permezz tieghu wara li
ppremetta illi :

DIKJARAZZJONI

1. Huwa, flimkien ma' erba’ hutu ohra huma l-eredi universali ta' missierhom Paolo
Vella (KI: 734126M) li miet fl-4 ta' Lulju 2001 f'San Giljan - Dok 1.

2. Dan il-wirt ghadu sal-lum il-gurnata m'ghaddiex f'idejn I-esponenti u hutu
3. Ghalhekk kellha ssir din il-kawza.

RAGUNI TAT-TALBA

1. Huwa, flimkien ma' erba’ hutu ohra huma l-eredi universali ta' missierhom Paolo
Vella (KI: 734126M) li miet fl-4 ta' Lulju 2001 f'San Giljan.

2 . Dan il-wirt ghadu sal-lum il-gurnata m'ghaddiex f'idejn I-esponenti u hutu.

3. Ghalhekk kellha ssir din il-kawza.

Talab lil din il-Qorti sabiex:
1. Tiddikjara li I-wirt in kwestjoni jaga' f'idejn I-esponenti u hutu kollha hekk kif

iddikjarat fil-ligi relattiva.

Rat ir-Risposta Guramentata tal-konvenuta Dolores sive Doris Gauci u Sebastian
Vella li permezz taghha eccepew illi :

Ec¢cezzjonijiet Preliminari

1. Fl-ewwel lok u in linea preliminari jigi rilevat illi I-konvenut Anthony Vella
huwa resident f’Malta u ilu residenti f’Malta ghal tal-ingas dawn l-ahhar tnax-il (12)
sena. Ghaldagstant I-esponenti ma jistghux jifhmu kif dan gie dikjarat mill-attur bhala
assenti jew residenti f’pajjiz esteru meta fil-fatt huwa stess jaf li ma huwiex;

2. Fit-tieni lok u in linea preliminari r-rikors mahluf huwa irritu u null in bazi tal-
artikolu 789 (i) (¢) tal-Kap. 12 tal-Ligijiet ta’ Malta billi mhux konformi mal-forma
mehtiega u mfassla fl-artikolu 156 tal-istess Kap. 12;



3. Fit-tielet lok, u b'zieda mal-premess, din il-kawza hija wkoll irritwali in kwantu
m'hi ser issarraf f’ebda’ utilita’ guridika ghall-attur u langas ma jista' jinghad illi hija
pre-ordinata ghal xi azzjoni gudizzjarja ohra;

4.  Fir-raba’ lok, din il-Qorti hija nkompetenti sabiex tisma' dan il-kaz billi
dikjarazzjonijiet ghal ftuh tas-successjoni ghandhom jingiebu, esklussivament,
b'rikors quddiem il-Qorti Civili (Sezzjoni ta' Gurisdizzjoni Volontarja) u mhux
quddiem il-Prim'Awla tal-Qorti Civili;

5. i fil-hames lok, jigi wkoll eccepit il-preskrizzjoni ai termini tal-artikolu 845
(i) tal-Kap. 16 tal-Ligijiet ta' Malta;

Eccezzjonijiet fil-Mertu

6.  Fis-sitt lok, u fil-mertu, jigi wkoll eccepit illi din il-kawza saret ghal kollox
inutilment billi huwa prin¢ipju baziku illi s-suc¢cessjoni ope testamentis tinfetah favur
il-werrieta mal-mewt tat-testatur u ma hijiex mehtiega I-ebda’ dikjarazzjoni ta’ gorti
biex dan isehh;

7. Fis-seba' lok jinghad illi fil-fatt dan il-wirt gja ghadda f’idejn il-kontendenti,
salv ghal xi flejjes intestati f’ismu mal-Bank of Valletta plc li I-esponenti gatt ma
opponew jew irrezistew li jigu divizi bejn il-kontendenti. Invece kien l-attur u I-
konvenut I-iehor Anthony Vella li dejjem raw kif ser jikkustinjaw u x'problemi ser
jaqgilghu mal-esponenti;

8. Finalment jinghad, in vista' ta' dak kollu eccepit hawn fug, illi I-esponenti ma
ghandhom ibatu I-ebda spejjez u imghaxijiet kif ged jintalab mill-attur.

Rat ir-risposta Gurarnentata ta' Anthony Vella li permezz taghha e¢cepixxa illi :

1.  L-eccipjenti gieghed jilga’ l-atti huwa stess in kwantu huwa regolarment
residenti Malta u ghalhekk ma' hemmx htiega li jigi appuntat kuratur deputat sabiex
jirraprezenta I-interessi tieghu;

2. L-eccipjenti jagbel li I-assi ereditarji tal-genituri tieghu jigu divizi, b'dana illi |-
attur u jew il-partijiet kollha fil-kawza ghandhom jaghmlu elenku u prospett tal-assi
ereditarji kollha, inkluz assi li ttiechdu minn xi whud minn |-ahwa kif ser jirrizultaw
wagqt il-gbir tal-provi;

3. I1-Qorti ghandha tara jekk bit-talba kif postulata minn I-attur hemmx kawtelati
rikjesti ghal appuntarnent ta' Nutar Pubbliku sabiex jaghmel I-eventwali atti pubblici
wara li jkun imhejji pjan ta' gasma;

4.  L-eccipjenti ma' ghandux ikun kostrett ihallas I-ispejjez huwa, u I-ispejjez ma’
ghandhomx imorru skont I-ishma fl-eredita’ kif hafna drabi jsir f’kawzi ta' dina x-
xorta, in kwantu ma kienx htija tal-esponenti li d-divizjoni ma’ saritx b'mod bonarju u
volontarju;



Rat I-atti tal-kawza.

Ikkunsidrat:

Permezz tar-rikors guramentat tieghu, 1-attur jipremetti li huwa flimkien mal-

erba’ hutu I-ohra (il-konvenuti) huma werrieta universali ta’ missierhom; li I-wirt

“m’ghaddiex f’idej(hom)” u ghalhekk kellha ssir din il-kawza.

L-attur ma jispjegax x’irid ifisser meta jghid li I-wirt m’ghaddiex f’idejh u f’idejn
hutu. Wirt jinfetah — u jghaddi ghand il-werrieta - ipso iure mal-mewt tal-persuna,
minghajr il-htiega ta’ xi dikjarazzjoni minn xi Qorti. Fetah il-kawza kontra hutu
filwagqt li jallega li langas huma m’ghadda f’idejhom il-wirt. Ma jghidx x’hemm

jew min hemm jostakola li “jghaddi” I-wirt.

Wagqt is-smigh tal-kawza rrizulta 1i huwa itrasferixxa sehemu minn proprjeta’
appartenenti lill-wirt li terza persuna. Kif seta’ jaghmel dan jekk il-wirt
“m’ghaddiex” ghandu? Tgassmu wkoll bejn il-werrieta I-flus li kien hemm
iddepozitati f"Bank lokali. Hemm xi proprjeta’ immobbli i ghadha mhux

magsuma u l-attur jghix f"wahda minnhom.

Sewwa jghidu 1-konvenuti Doris Gauci u Sebastian Vella fit-tielet e¢¢ezzjoni

taghhom li din I-azzjoni m’ghandha l-ebda utilita® guridika u ghalhekk nulla.

M’hemmzx dubju li I-attur qieghed jabbuza bil-kbir bis-sistema tal-ghajnuna legali

biex jiftah kawza bla sens u bla bzonn. Ma messu qatt thalla jgawdi dan il-

iv



benefi¢¢ju biex jiftah kawza bhal din. Dan hu sors iehor ta’ kawza bla bzonn li

qeghdin isoddu l-arterji ta’ dawn il-Qrati.

Decide

Ghal dawn il-motivi I-Qorti tilga’ t-tielet eccezzjoni fuq imsemmija u tiddikjara

din il-kawza irritwali u nulla.

Spejjez a kariku tal-attur.

Moqrija.

ONOR. IMHALLEF

GRAZIO MERCIECA



